Anna Birreck - De Fehlfarv!

Hunnerte van Stiefmiitterchen stunnen in de Vorjahrssiinn vor de
Blomenladen, fein sorteert na Farven in blau, geel un witt. Blot ut de
een Blomenkist keek en Blomengesicht hoog, dat pass 6verhoopt nich bi
de annern. De littje Bloom leet™ witt mit blau un geel un harr in de
Middent noch een roodachtig* Oog. De Verkoperske kreeg de Blgom to
sehn, de daar so ut den Rahm full. .Dat is ja en Fehlfarv, de passt ja
nargends bi." Daarmit truck se de Pott ut de Kist rut un stell hum
bisied tegen de Ddor.

Daar stunn se nu, de liittje Fehlfarv, ganz alleen un kien Minsk keek
hor an. De anner Blomen wurren all fein mit Water begoten, daarmit se
blot nich utdrdogen deen. De Bl66m an de Door kreeg kien Drinken of.
Tririg leet se hor bunte Blémengesicht na unnern sacken. De
Middagssiinn drodg hér Pott ganz un gaar ut. Ik biin jo blot en
Fehlfarv un nich weert, dat ik Water krieg", doch de liittje Bloom
benaut™.

As de Avend keem, wurren de Blomen all rinhaalt. Blot de Fehlfarv, de
bleev alleen buten stahn. Kopen wull de schiensna ok kieneen. Well will
ok al en Bl6om, de so ut de Rahm fallt. En Hund keem vorbi un snupper

an de Bléom. ..Oh, wenn de Koter nu ok noch dat Been tillt*, is dat mien

Dood", doch de Bléém. He dee dat aber nich, he snupper blot noch
maal, muss denn pruusten un leep wieder.

Later in de Nacht truck en Gewitter up. ,Wenn dat nu en Platzregen
gifft, biin ik ok hen", stenn* de Fehlfarv. Dat gung aber alls noch maal
good. En mooi* sinnig* Voérjahrsregen keem. De Bloom drunk siik satt
un reck hor bunte Blomenkoppen weer hoog.

Mérgens keem en ollerde Froo mit hér Gehwagen anhuckseln un bekeek
siik de Bloom. ,,Oh, kiek an, wat for en moje bunte Blgom. Is dat wat
Besiinners?" De Verkoperske lach: ,Nee, dat is en Fehlfarv, véoéls to
bunt, passt ja nargends bi. De konen se umsiinst mitnehmen." ,Danke",
see de Oma. Se stell de Blgom in hér Wagen un frei siik an de bunte

Farven.

Vokabels:

leet v. laten = aussehen
benaut = bedriickt

tillt v. tillen = heben
roodachtig = rotlich

stenn v. stennen = stohnen
mooi = schon

sinnig = behutsam

Zum Nachschlagen weiterer Vokabeln empfehlen wir das Plattdeutsch-
Hochdeutsche Online-Wérterbuch der Ostfriesischen Landschaft:

www.platt-wb.de

